Bab 4.


RANTAI-RANTAI KEAIBAN.


Seorang yang benar, yang menyerahkan dirinya kepada Allah akan menyedari – sejak langkahnya yang pertama- bahawa dia sedang berhijrah kepada Allah semata-mata. Dia sedang berlari kepada-Nya. Dia sentiasa tergesa-gesa dan amat merindui-Nya.

Di awal-awal lariannya lagi beliau telah menyedari bahawa, betapa tingginya anak tangga yang perlu didaki dan bertingkat-tingkat. Beliau sentiasa meningkat naik dengan meyakini bahawa kedudukan syurga yang tinggi memerlukan kepada niat keazaman yang tinggi juga. Beliau juga menyedari betapa perlunya dalam perjalanannya itu dihindari perkara-perkara kotor yang boleh mencampuri kejernihan hatinya dan mengurangkan kesuciannya.

Beliau sentiasa ingin memperbaiki unsur-unsur keimanannya setiap kali beliau menyedari terdapat kecacatan. Beliau sentiasa berazam untuk melakukannya. Ketika beliau berusaha memperbaiki kecacatan unsur keimanannya: beliau sedar betapa perlunya kejernihan jiwa dan betapa perlunya beliau menampung dan menjahit keretakan unsur keimanannya dengan segala kebaikan yang telah di kurniakan oleh Allah kepadanya sebelumnya. Beliau juga berjaga-jaga agar tidak sampai dimalukan oleh orang yang tidak dikenali lantas beliau sentiasa berazam untuk perkara itu juga. Begitulah seterusnya beliau sentiasa menguatkan keazamannya . Kali ketiga memerlukan keempat kalinya, begitulah keadaannya dengan sentiasa meningkat sehingga tercapai tujuannya.

Sebaliknya mereka yang membiarkan jiwanya bercampur dengan kekotoran dosa sesungguhnya telah melakukan kesilapan kerana beliau tidak akan mampu berusaha memperbaiki kekurangannya dengan berada di tempat yang jauh dalam keadaan jiwa bercampur kekotoran. Beliau tidak akan merasai puas apabila meminum minuman yang bercampur kekotoran yang tidak jernih.


• Setiap Yang Kurang Memerlukan Propaganda.



Para ulama telah membuat perumpamaan dengan membandingkan seseorang yang telah cukup sempurna unsur-unsur keimanannya, umpama bulan purnama pada malam ke empat belas. Lihatlah betapa ia bulat tidak bujur atau bersegi.

Para penyair memuji keindahan bulan purnama sehingga penuh tulisan-tulisan mereka dengan menceritakan kemegahannya, sedangkan ia diam membisu. Yang meninggikannya ialah kehaibatan ketenangannya, tidak seseorangpun melupai keindahannya. Orang yang merasai nikmat melihatnya diam-diam juga merasainya jika menceritaknnya.

Mereka berkata; perbandingan seseorang yang mempunyai keaiban seumpama bulan gerhana, ia akan keluar dari kebiasaannya yang diam dan tenang dan memerlukan kepada paluan gendang, pujian kanak-kanak dan meniupkan semangat golongan tua agar menggerakkan mereka memarahi ikan paus yang telah menelan bulan dan menghapuskan keindahannya.

Menyempurnakan Diri Dengan Diam.


Oleh itu para salaf sentiasa memberi nasihat supaya : sempurnakan kesempurnaan.

Abu Bakar r.a. telah mengutuskan surat kepada Khalid al-Walid dengan merentasi padang pasir setelah beliau berjaya menjatuhkan Iraq yang berbunyi: 

( Hendaklah kamu memandang kacil wahai Abu Sulaiman niat dan habuan, maka sempurnakanlah, nescaya Allah akan menyempurnakan untuk kamu. Janganlah perasaan ujub memasuki jiwa kamu kerana ia akan menjadikan kamu rugi dan hina, jauhilah diri kamu daripada menunjuk-nunjuk dengan amalan, sesungguhnya Allahlah yang memberi kemenangan dan Dialah yang akan memberi pembalasan..) 

Beliau meminta daripadanya agar menyempurnakan kesempurnaan dirinya dengan diam-diam tanpa memberhentikan perjalanannya sehinggalah menjadi umpama bulan purnama..

Kemudian Ahmad bin Hanbal mewarisi sifat ini daripada Khalid dan beliau tidak pernah berhenti melangkah menuju kesempurnaan sehinggalah sahabatnya seorang ahli al-Hadis yang bernama Ibrahim al-Harbi berkata:

Aku telah bersahabat dengannya dua puluh tahun, di musim panas dan sejuk, siang dan malam, aku tidak dapati pada dirinya setiap hari, melainkan lebih baik daripada semalamnya. 

Beliau tidak tahu berhenti, lebih-lebih lagi tertinggal dan mundur kebelakang tetapi beliau sentiasa meningkat dan segera menyempurnakan dirinya.


• Sabat dan Berhenti.


Mereka sentiasa meluru ke hadapan sehingga menjadi satu perlumbaan, setiap orang ingin mencapai martabat kesempurnaan yang hampir dengannya sehingga setiap orang daripada mereka mendahului dan setiap hari mereka mencapai martabat yang tidak dicapai oleh seseorang sebelumnya dan membawa cabaran baru yang belum dicapai olehnya dan sesiapapun sebelumnya, lalu di dendangkan oleh seorang penyair tertanya-tanya dan menyatakan kehairanannya apabila beliau berkata kepada salah seorang daripada mereka.

Alangkah hairannya, kamu selamat daripada kesunyian
Pada hujungnya kamu masih seorang diri.

Beliau merasa kehairanan bagaimanakah hati mereka tidak merasa gentar sedangkan mereka bersendirian tanpa teman yang bersama-sama menyertai kedudukan akhlaknya seolah-olah mereka bagaikan tentera pertama yang baru muncul..

Seseorang yang diberi taufik oleh Allah akan berjalan kehadapan, menikmati keganjilan dirinya yang sabat dengan ketetapan kurniaan Allah Taala.. 

“ Ingatlah ketika Allah berfirman kepada para malaikat bahawa Aku bersama kamu, maka berikanlah ketetapan kepada orang-orang yang beriman..”

Sesungguhnya Allah Taala telah berfirman kepada semualia-mulia makhluknya : 

“ Dan sekiranya tidak bahawa Kami tetapkan kamu, sesungguhnya kamu hampir akan tercenderung kepada mereka sedikit”.



“Oleh itu seluruh makhluk terdapat dua jenis: Iaitu mereka yang mendapat taufik untuk sabat dan mereka yang dihinakan dengan tidak memiliki ketetapan” 

Mereka yang gentar sesungguhnya telah mengiklankan kepada Syaitan mengenai kelemahan dirinya lalu Syaitan datang kepadanya dalam bentuk seorang teman yang berbual dengannya dan berbisik kepadanya sehinggalah dia mendapat peluang melontarkan kata-kata yang menghalangnya mara.

Ia adalah getaran yang meresap secara lemah, memberhentikan tidak mengundurkan. Mereka yang terselamat daripadanya ialah mereka yang bersifat benar. 

“ Manusia yang lebih tetap hatinya ialah mereka yang lebih tetap perkataannya. Kata-kata yang tetap adalah kata-kata yang sebenar dan jujur. Ia berlawanan dengan kata-kata yang salah dan dusta.

Maka perkataan itu ada dua bahagian: Kata-kata yang tetap dan mempunyai realitinya dan kata-kata yang salah yang tidak hakiki.

Perkataan yang paling tetap ialah kalimah al-tauhid dan pengiringnya. Ia merupakan perkataan yang paling agung yang menjadikan Allah menetapkan hambanya di dunia dan di akhirat. Lantaran itu kamu dapat melihat seseorang yang bersifat benar ialah mereka yang lebih tetap pendiriannya dan lebih berani hatinya. Seorang pendusta ialah mereka yang lemah, buruk perangainya, lebih banyak berubah-rubah dan amat tidak tetap pendiriannya.

Seseorang yang berkeahlian dalam ilmu firasat akan mengenali kebenaran seorang yang benar daripada ketetapan hatinya ketika diuji, daripada keberanian dan kehebatan dirinya. Begitu juga diketahui penipuan seorang pendusta dengan sebaliknya. Perkara ini tidak akan tersembunyi melainkan terhadap mereka yang lemah mata hatinya”. 

Oleh itu ubat kepada mereka yang lemah sekiranya beliau ingin memelihara daripada gegaran ini hendaklah beliau bersifat benar. Inilah ubat yang telah menyelamatkan diri Abu Dzar r.a. daripada kelemahan jiwanya, apabila beliau mengetahui kelemahan dirinya beliau berkata: 

“ Wahai rasulullah Apakah pandangan kamu apabila aku ini lemah untuk menunaikan sebahagian amal? Sabda rasulullah: Halanglah kejahatan kamu daripada terkena manusia, maka ia adalah sedekah daripadamu untuk diri kamu” 

Lalu beliau telah memelihara kejahatan dirinya dan beliau tidak terfitnah di zaman fitnah, yang membantunya ialah kebenarannya. Tidak ada seorang yang paling miskin juga tidak ada yang paling senang yang boleh berkata-kata lebih benar daripada Abu Dzar sebagaimana sabda nabi s.a.w..

Tetapi mereka yang memerlukan kepada sifat benar sehingga seumpama keadaan Abu Dzar akan terlibat dengan keburukan sekadar kemiskinannya. Kamu tidak akan melihat seseorangpun yang lebih lemah daripada Abu Dzar, melainkan seseorang yang amat bakhil untuk bersedekah kepada dirinya disebabkan beliau telah dililit oleh sifat kedekut yang amat sangat yang memburukkan dirinya. Begitu juga seseorang itu akan mengharamkan kebaikan kepada dirinya sekadar dekat atau jauhnya dia dengan sifat pendusta.



Setiap Keburukan Ada Titik Permulaan.


Sekiranya seseorang itu telah selamat daripada sifat bakhil mudahlah keadaannya, tetapi sifat keaiban akan bercambah dengan dua bentuk yang berkait:


Berjangkit dan merebak. Lantas bercambahlah keburukan diri yang menjadikan tuannya terduduk dan menjangkiti orang lain sebagaimana berjangkitnya penyakit.

Sebab berjangkit kerana, sesungguhnya ketersendiriannya yang pertama telah menjadikannya berhenti disebabkan kegentaran hatinya apabila berada disatu kedudukan tersendiri yang tidak dicapai oleh orang lain, kemudian dia tersalah dan melakukan ke`aiban. Adalah menjadi tabiat manusia tersilap tetapi sekali lagi dia enggan bersendirian dalam melakukan kesilapan lalu beliau mencari teman dan melupai jalan taubat yang hampir lalu beliau menjadi da`i kepada kesilapan, sebagaimana Zuhair bin Na`im berkata:

( Dia tersilap, lalu dia inginkan manusia juga tersilap) lalu dia menjaja fitnah diseluruh tempat disebarkannya dan dia menjadi seorang yang telah tergegar dan menggegarkan.

Manakala bercambah pula ialah kerana setiap keburukan adalah berkait-kait. Sebahagainnya menjadi punca sebahagian yang lain sebagaimana ikatan akhlak imaniah juga. Keadaan ini telah diakui oleh al-Fudhil bin Iyadz dalam kata-katanya:

( Sesiapa yang ingin terselamat daripada ghibah hendaklah ditutup kepada dirinya pintu sangkaan, sesiapa yang terselamat daripada sangkaan: selamat daripada mengintip-intip, barang siapa yang terselamat daripada mengintip-mengintip selamatlah daripada ghibah.)

Tidak diragui bahawa al-Fudhil menyebutnya secara berturut-turut bertujuan menarik perhatian kamu, kerana setiap keaiban akan bercambah, sebahagiannya akan mengikuti sebhagian yang lain. Perkara terakhir yang disebut oleh al-Fudhil ialah sifat ghibah.

Sifat ghibah pula merupakan gelung rantai yang pertama, kepada rantai keaiban yang lain. Sesungguhnya ghibah membawa kepada sifat hasad dengki, hasad membawa kepada mengumpat, sifat mengumpat membawa kepada berbohong. Sesiapa yang biasa berbohong tidak akan merasa warak untuk bergaduh sehinggalah membawa kepada beratus keburukan lain.

Inilah yang telah diakui oleh Mursyid Hasan al-Hudhaibi kerana beliau berpendapat bahawa kebanyakan kejahatan bermula daripada ghibah, beliau berkata: 

( Hendaklah seorang muslim itu mengetahui, bahawa seseorang itu tidak akan menjadi seorang muslim yang sebenar melainkan apabila aqidahnya tidak bercerai daripada akhlak dan tingkah lakunya, lantas beliau menjadi seorang yang adil kepada semua manusia dan berjaga-jaga terhadap tuntutan nafsu yang menjauhkannya dariapad sifat adil tehadap manusia yang lebih hampir kepadanya, maka beliau tidak akan menyebut keburukan saudaranya dan tidak akan melakukan ghibah terhadapnya, tidak mencelanya, kerana kebanyakan kejahatan bermula daripada sifat ini) 

Kepala segala kejahatan menurut pemerhatian al-Fudhail ialah ; terungkai ikatan al-ukhuwwah.

Beliau berkata ( Apabila berlaku ghibah : terungkailah ukhuwaah kerana Allah )

Perumpamaan kamu pada ketika itu umpama sesuatu yang disadur dengan emas dan perak, di dalamnya kayu diluarnya cantik.

Ia merupakan rantai-rantai keburukan yang panjang. Semua mereka menyingkap sebahagian linkungan yang hampir sama, apa yang disebut oleh al-Fudhail sebahagiannya disebut juga oleh orang soleh yang lain sebahagian yang lain bernama Abu Bakar al-Hakim al-Warraq antara kata-katanya: 

( Apabila nafsu menguasai diri: kelamlah hati, apabila hati sudah kelam, sempitlah dada, apabila dada sempit, buruklah akhlak dan apabila akhlak buruk dimurkai sekelian makhluk)



Sentiasa beranak.


Sebagaimana sifat ghibah hawa nafsu juga merupakan titik tolak kepada banyak keburukan yang lain. Begitu juga ingin memenangkan pendapat sendiri merupakan titik tolak yang menjadi permulaan kepada pelbagai cara yang berbengkang bengkok.

( Ternyata bahawa jiwa manusia apabila digesa oleh keinginan memenangkan pendapat sendiri walaupun tidak benar, beliau tidak lagi terfikir terhadap pendapat lainnya, walaupun jalan-jalan yang berliku-liku telah membawanya kepada kegagalan berulang kali sehinggalah beliau menemui kegagalan yang total) 

Semua penyakit ini akan mengenai masayarakat da`i yang kecil begitu juga masyarakat muslim yang besar jika mereka dikuasai oleh sifat pelupa. Sesiapa yang diselamatkan oleha Allah daripada fitnah yang melalui dihadapannya akan mengetahui kebenaran Al-Fudhail,al-Warraq dan al-Hudhaibi.

Mereka yang menolak pendapat yang mengatakan da`i boleh melakukan ghibah telah menamakannya sebagai kritikan terhadap diri sendiri, dan menolak kemungkinan da`i mengikut nafsunya telah menamakannya sebagai ijtihad dan kesedaran baru dengan apa sahaja nama yang mereka suka. Sedangkan dia tidak sedar dengan kejahilannya dia tertipu dan kerana nafsu dia tenggelam.

